ПРЕДЛОГ НА ЗАКОН 

ЗА ИЗМЕНУВАЊЕ НА 
ЗАКОНОТ ЗА ОБРАЗОВАНИЕ НА ВОЗРАСНИТЕ






Член 1

Во Законот за образование на возрасните („Службен весник на Република Македонија“ бр. 7/08, 17/11, 51/11, 74/12, 41/14, 144/14, 146/15, 30/16 и 64/18), членот 44 се менува и гласи:

 „(1) Глоба во износ од 150 до 250 евра во денарска противвредност ќе му се изрече за прекршок на одговорното лице во установата установата, односно институцијата за образование на возрасни, ако: 
- се води евиденција и документација спротивно на член 25 од овој закон и
- не достави податоци предвидени во членот 26 од овој закон. 

(2) Глоба во износ од 251  до 350 евра во денарска противвредност ќе му се изрече за прекршок на одговорното лице во установата, односно институцијата за образование на возрасни, ако:
- не склучи договор со учесникот во образование на возрасните (член 15 од овој закон) и 
- на учесникот му наплати трошоци, а истите се обезбедени од јавни средства. 

(3) Глоба во износ од 351 до 500 евра во денарска противвредност ќе му се изрече за прекршок на одговорното лице во установата, односно институцијата за образование на возрасните, ако:
- започне да реализира посебна програма за учесници пред донесувањето на решение за исполнетоста во однос на просторот, опремата и соодветен кадар (член 22 од овој закон) и 
- доделените јавни средства на конкурс ги троши ненаменски. 

(4) Глоба во износ од 25 до 50 евра во денарска противвредност ќе му се изрече за прекршок на овластеното службено лице од Центарот кое ја води постапката, ако:
- не ги прибави доказите во рок од три дена од денот на приемот на барањето (член 21-а став 4 и член 22 став 6 од овој закон) и
- не одлучи по барањето во рок од 30 дена од денот на приемот на барањето (член 21-а став 6 и член 22 став 9 од овој закон). 

(5) Глоба во износ од 25 до 50 евра во денарска противвредност ќе му се изрече за прекршок на овластеното службено лице од надлежниот јавен орган од кој се побарани доказите и податоците ако не ги достави бараните докази и податоци во рок од три дена од денот на приемот на барањето (член 21-а став 5 и член 22 став 7 од овој закон). “






Член 2


Овој закон влегува во сила осмиот ден од денот на објавувањето во „Службен весник на Република Северна Македонија“.
